ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Կարգավորման ենթակա խնդիրը.
[bookmark: _GoBack]«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ ու լրացումներ, ինչպես նաև Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է Հայաստանի Հանրապետության Արմավիրի մարզի Մեծամոր համայնքի Մարգարա բնակավայրում գտնվող տարածքում մաքսային հսկողության գործընթաց իրականացնելու նպատակով՝ մաքսակետի կառուցման 1-ին փուլի շինարարական աշխատանքների  համար գումար հատկացնելու, ՀՀ պետական եկամուտների կոմիտեի (այսուհետ` Կոմիտե) աշխատակիցների աշխատավարձերի 1-ին կիսամյակի կանխատեսվող ծախսերի վճարմամբ և Հայաստանի Հանրապետության Երևան քաղաքի առաջին ատյանի ընդհանուր իրավասության դատարանի կողմից թիվ ԵԴ/27173/02/18 քաղաքացիական գործի կատարման անհրաժեշտությամբ։
2. Ընթացիկ իրավիճակը և իրավական ակտի ընդունման անհրաժեշտությունը․
ա) ՀՀ կառավարության 2023 թվականի ապրիլի 21-ի N 579-Ն որոշման համաձայն՝ «Արբակ և Որդիներ» ՍՊԸ-ի հետ կնքվել է պայմանագիր մաքսակետի կառուցման նախագծանախահաշվային փաստաթղթերի կազմման համար։
Մաքսակետի կառուցման և դրա նախագծանախահաշվային փաստաթղթերի կազմման աշխատանքների ձեռքբերման համար նախատեսված են խիստ սահմանափակ ժամկետներ և դրանք սահմանված ժամկետում իրականացնելու նպատակով անհրաժեշտ է շինարարական և նախագծման աշխատանքները կատարել զուգահեռ` փուլային տարբերակով: Մասնավորապես, առաջին փուլում պայմանագիր կկնքվի տարածքի ուղղաձիգ հատակագծման, արտաքին և ներտարածքային ինժեներական ենթակառուցվածքների, շենքերի հիմքերի կառուցման նախագծանախահաշվային փաստաթղթերի հիման վրա շինարարական աշխատանքների համար, իսկ երկրորդ փուլում շինարարական աշխատանքների ավարտման գծով պահանջվող բոլոր աշխատանքների համար (շենքերի կառուցում, ներքին ինժեներական համակարգեր, բարեկարգման աշխատանքներ, ներքին հարդարման աշխատանքներ, սարքավորումների մոնտաժում, գույքի տեղադրում և այլն):
Մաքսակետի կառուցման 1-ին փուլի նախագծանախահաշվային փաստաթղթերը կազմվել են և ենթարկվել քաղաքաշինական փորձաքննության։ Մաքսակետի կառուցման 1-ին փուլի նախահաշվային արժեքը կազմում է 255,884.2 հազար դրամ, որից` տեխնիկական հսկողության ծառայությունների արժեքը՝ 3,759.3 հազար դրամ, հեղինակային հսկողության ծառայություններինը՝ 1,503.7 հազար դրամ, իսկ նախագծանախահաշվային փաստաթղթերի փորձաքննության ծառայության արժեքը՝ 3,085․6 հազար դրամ։
Վերը նշված նպատակով Կոմիտեին 2023 թվականի պետական բյուջեով ֆինանսական միջոցներ հատկացված չեն եղել և ներկայումս նախատեսվում է վերջինս իրականացնել Կոմիտեի ներքին ռեսուրսների հաշվին ՀՀ 2023 թվականի պետական բյուջեում կատարելով վերաբաշխում և շինարարական աշխատանքների 1-ին փուլի իրականացման նպատակով հատկացնել ֆինանսական միջոցներ։
բ) Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշմամբ հաստատված 2023 թվականի պետական բյուջեի եռամսյակային համամասնություններով Կոմիտեի աշխատակիցների աշխատավարձերի գծով նախատեսված միջոցները չեն բավարարում 1-ին կիսամյակի համար կանխատեսվող ծախսերը կատարելուն (միայն 2023 թվականի հինգ ամիսների ընթացքում հաշվարկվել է չնախատեսված շուրջ 286.0 մլն դրամի չօգտագործված արձակուրդի օրերի դիմաց դրամական հատուցում (վերջնահաշվարկ) և շուրջ 77.7 մլն դրամի պարապուրդ), ինչով պայմանավորված անհրաժեշտություն է առաջացել 4-րդ եռամսյակի համար նախատեսված միջոցներից շուրջ 300.0 մլն դրամի չափով գումար վերաբաշխել և ուղղել 1-ին կիսամյակում կանխատեսվող ծախսերի կատարմանը:
գ) Հայաստանի Հանրապետության Երևան քաղաքի առաջին ատյանի ընդհանուր իրավասության դատարանի կողմից թիվ ԵԴ/27173/02/18 քաղաքացիական գործով 30.09.2022 թվականին տրվել է կատարողական թերթ, համաձայն որի պետք է՝ Հայցվոր «ՌՎ Պրոջեկտս» ՍՊ ընկերության հայցապահանջն ընդեմ պատասխանող Հայաստանի Հանրապետության՝ ի դեմս Կոմիտեի աշխատակազմի, պայմանագրով ստանձնած պարտավորությունները կատարելուն հարկադրելու պահանջը բավարարել, այսինքն՝ Կոմիտեին պարտավորեցնել ի կատարումն Պետության կարիքների համար մասնագիտացված ծառայողական շների մատակարարման ՊԵԿ-ԳՀԱՊՁԲ-18/1 պայմանագրի՝ ստորագրել հանձնման-ընդունման արձանագրությունը և վավերացնել թիվ Բ3242608011 հաշիվ վավերագիրը:
Բացի այդ ՀՀ հարկադիր կատարումն ապահովող ծառայության կողմից 12.10.2022 թվականին հարուցվել է թիվ 09618354 կատարողական վարույթ, որով պարտավորեցվել է կատարել դատարանի պահանջը:
Վերոնշյալ պարտավորության կատարման համար անհրժեշտ է Կոմիտեի 2023 թվականի համար նախատեսված միջոցների շրջանակում կատարել վերաբաշխում և «ՌՎ Պրոջեկտս» ՍՊ ընկերությանը վճարել 4,690.0 հազար դրամ գումար:
Նախագծով նախատեսված եռամսյակային փոփոխություններ նախատեսվում է իրականացնել ՀՀ 2023 թվականի պետական բյուջեի դեֆիցիտի միջոցների հաշվին:
3. Կարգավորման նպատակը և ակնկալվող արդյունքը․ 
ա) Կոմիտեն հաշվի առնելով խնդրի կարգավորման հրատապությունը՝ նախագծման և շինարարական աշխատանքների կազմակերպման նպատակով դիմել է ՀՀ քաղաքաշինության կոմիտեին խնդրելով տրամադրել այն կազմակերպությունների ցանկը (այսուհետ` Ցանկ), որոնք ֆինանսական և տեխնիկական առումով ի վիճակի կլինեն սեղմ ժամկետում իրականացնել նախագծման և շինարարական  աշխատանքներ։ Ցանկով ներկայացված կազմակերպությունների հետ տեղի է ունեցել քննարկում, որին մասնակցել են նաև ՀՀ կառավարության և ՀՀ քաղաքաշինության կոմիտեի կողմից լիազորված անձինք: Քննարկմանը մասնակցել են թվով 3 նախագծային և թվով 2 շինարարական կազմակերպություններ, որոնք ժամկետների սղության պատճառաբանությամբ հրաժարվել են իրականացնել պահանջվող աշխատանքները: Ձեռնարկված լրացուցիչ միջոցառումների արդյունքում, պահանջվող աշխատանքներն իրականացնելու նպատակով ՀՀ քաղաքաշինության կոմիտեի կողմից առաջարկվել է որպես նախագծող «Արբակ և Որդիներ» ՍՊԸ-ի և որպես շինարարական աշխատանքների իրականացնող գլխավոր կապալառու «Արտկոն» ՓԲԸ-ի (2019թ. COVID-19 շրջանակներում կառուցել է Նորքի Ինֆեկցիոն հիվանդանոցի մոդուլային հատվածը) և տեխնիկական հսկողություն իրականացնող «Տամո-Շին» ՍՊԸ-ի հետ կնքել պայմանագրեր: Նախագծանախահաշվային փաստաթղթերի փորձաքննության ծառայությունն իրականացնելու է «ԱՍ-ՆԱԽԱԳԻԾ»  ՍՊԸ-ն, որի հետ նույնպես կնքվելու է պայմանագիր։
Միաժամանակ տեղեկացնում ենք, որ բանակցությունների արդյունքում սահմանված ժամկետում (սեղմ) նախագծման և շինարարական աշխատանքների կատարման գծով համաձայնություն են տվել միայն վերոհիշյալ կազմակերպությունները: 2-րդ փուլի շինարարական աշխատանքների, ինչպես նաև անհրաժեշտ սարքավորումների և գույքի` ներառյալ տեխնիկական և հեղինակային հսկողությունների ֆինանսավորման համար, հետագայում ՀՀ 2023 թվականի պետական բյուջեից անհրաժեշտ կլինի հատկացնել լրացուցիչ ֆինանսական միջոցներ, քանի որ Կոմիտեի միջոցների հաշվին իրականացնելը հնարավոր չէ:
Ելնելով վերոգրյալից Նախագծով նախատեսվում է շինարարական աշխատանքների իրականացման և դրանց նկատմամբ տեխնիկական և հեղինակային հսկողության  ծառայությունները ձեռք բերել մեկ անձից գնման ընթացակարգով:
բ) Կոմիտեի աշխատակիցների աշխատավարձերի գծով 1-ին կիսամյակի միջոցները 300.0 մլն դրամի չափով ավելացման (միջեռամսյակային փոփոխություն) արդյունքում հնարավոր կլինի ապահովել վերջիններիս վարձատրության հետ կապված բնականոն գործընթացը:
գ) Ֆինանսական միջոցների նախատեսման արդյունքում հնարավոր կլինի վճարել «ՌՎ Պրոջեկտս» ՍՊ ընկերության հայցապահանջը:
Նախագծով առաջարկվում է ՀՀ 2023 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի միջոցառումների շրջանակներում կատարել 260,574.2 հազար դրամի վերաբաշխում և 560,574.2 հազար դրամի եռամսյակային փոփոխություններ ՀՀ 2023 թվականի պետական բյուջեի դեֆիցիտի միջոցների հաշվին:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:	
4․ Նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է Կոմիտեի կողմից:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
ՀՀ կառավարության որոշման նախագծի ընդունումը չի բխում վերը նշված ռազմավարական փաստաթղթերից:

